
	Եզրակացություն

	1. 
	ՀՀ արդարադատության նախարարություն
/27.4/25387-2019
2019-11-07
	1. Նախագծում համաձայն N 1 բառերից հետո լրացնել «և N 1.1 հավելվածների» բառերը» բառերն անհրաժեշտ է փոխարինել համաձայն N 1 հավելվածի բառերն փոխարինել   «համաձայն N 1 և N 1.1 հավելվածների» բառերով» բառերով՝ հիմք ընդունելով Հայաստանի Հանրապետության կառավարության 2018 թվականի օգոստոսի 30-ի թիվ 974-Ա որոշման 4-րդ կետի 1-ին ենթակետի դրույթները:
 2. Նկատի ունենալով Նորմատիվ իրավական ակտերի մասին օրենքի 13-րդ հոդվածի 9-րդ մասի դրույթները, համաձայն որոնց՝ նորմատիվ իրավական ակտով հաստատվող կանոնները, կանոնադրությունները, կարգերը, ցանկերը, աղյուսակները և այլն ամրագրվում են (կամ ձևակերպվում են) նորմատիվ իրավական ակտի անբաժանելի մաս համարվող հավելվածների ձևով՝ նախագծում անհրաժեշտ է նախատեսել դրույթ՝ N 1.1 հավելվածը հաստատելու մասին:
3.Նախագծին կից ներկայացված N 1.1 հավելվածի գլխագրից առաջ անհրաժեշտ է լրացնել Հավելված ՀՀ կառավարության 2019 թվականի -ի № -Ա որոշման բառերը:
4. Նախագիծն անհրաժեշտ է համաձայնեցնել շահագրգիռ մարմինների հետ:
	Ընդունվել է։ Կատարվել են համապատասխան փոփոխություններ։

	2. 
	ՀՀ տարածքային կառավարման և ենթակառուցվածքների նախարարություն
01/18/19186-19
2019-11-08
	«Հայաստանի Հանրապետության կառավարության 2018 թվականի օգոստոսի 30-ի թիվ 974-Ա որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարությունն առաջարկություններ չունի:
	

	3. 
	ՀՀ ֆինանսների նախարարություն
01/2-4/18388-2019
2019-11-08
	Նախագծի վերաբերյալ հայտնում ենք, որ «Ազատ տնտեսական գոտիների մասին» ՀՀ օրենքի 5-րդ հոդվածի 2-րդ մասի 7-րդ կետի համաձայն՝ ազատ տնտեսական գոտու ստեղծման մասին ՀՀ կառավարության որոշումը պետք է ներառի նաև «Ազատ մաքսային գոտի» մաքսային ընթացակարգի կիրառման տարածքը։ Առաջարկում ենք Նախագծով սահմանել Հրազդան քաղաքում ստեղծված ազատ տնտեսական գոտու այն տարածքը, որտեղ կիրառվում է «Ազատ մաքսային գոտի» մաքսային ընթացակարգը:
	Ընդունվել է։ ԱՏԳ ընդլայնվող տարածքի սահմանագիծը իր տեխնիկական պահանջներով պետք է համապատասխանի ՀՀ կառավարության 2018 թվականի օգոստոսի 30-ի թիվ 974-Ա որոշմամբ հաստատված՝ ազատ տնտեսական գոտուն ներկայացվող պահանջներին, ինչը ենթադրում է, որ Հրազդան քաղաքում ստեղծված ԱՏԳ տարածքում կիրառվելու է «Ազատ մաքսային գոտի» մաքսային ընթացակարգը։

	4. 
	ՀՀ պետական եկամուտների կոմիտե
/3-2/67001-2019
2019-10-29
	Նախագծի վերաբերյալ հայտնում ենք հետևյալը.
1. «Ազատ տնտեսական գոտիների մասին» ՀՀ օրենքի (Օրենք) 5-րդ հոդվածի 2-րդ կետի 7-րդ ենթակետի համաձայն՝ ազատ տնտեսական գոտու (ԱՏԳ) ստեղծման մասին ՀՀ կառավարության որոշումը, ի թիվս այլոց, պետք է ներառի նաև «ազատ մաքսային գոտի» մաքսային ընթացակարգի կիրառման տարածքի վերաբերյալ տեղեկատվությունը: Մինչդեռ, ինչպես ՀՀ կառավարության 2018 թվականի օգոստոսի 30-ի N 974-Ա որոշմամբ, այնպես էլ Նախագծով ԱՏԳ տարածքում «ազատ մաքսային գոտի» մաքսային ընթացակարգի կիրառման տարածքի վերաբերյալ տեղեկատվություն սահմանված չէ: Հետևաբար, անհասկանալի է, արդյոք տվյալ ընթացակարգը կիրառելի է ԱՏԳ ողջ տարածքում, թե դրա որոշակի հատվածում:
Հաշվի առնելով վերոգրյալը՝ գտնում ենք, որ Նախագծում անհրաժեշտ է սահմանել «ազատ մաքսային գոտի» մաքսային ընթացակարգի կիրառման տարածքը:
2. Օրենքի 6-րդ հոդվածի 1-ին կետի 2-րդ ենթակետի համաձայն՝ ԱՏԳ-ին ներկայացվող պահանջների շրջանակը, ի թիվս այլոց, ներառում է նաև ՀՀ կառավարության հաստատած սահմանագծին ներկայացվող տեխնիկական պահանջներին համապատասխան սահմանով սահմանազատվածության պահանջը: Ընդ որում, ԱՏԳ սահմանագծին ներկայացվող տեխնիկական պահանջների կարգը սահմանված էր ՀՀ կառավարության 13.10.2011թ. N 1521-Ն որոշմամբ, որը ուժը կորցրած է ճանաչվել ՀՀ կառավարության 06.06.2019թ. N 727-Ն որոշմամբ: Մինչդեռ, տվյալ որոշումից դուրս են մնացել ԱՏԳ սահմանագծին ներկայացվող տեխնիկական պահանջների վերաբերյալ կարգավորումները, հետևաբար պարզ չէ արդյոք նման պահանջների առաջադրումն այլևս արդիական չէ:
Հաշվի առնելով վերոգրյալը, ինչպես նաև այն, որ Օրենքի 6-րդ հոդվածի 1-ին կետի 2-րդ ենթակետով ԱՏԳ-ին ներկայացվող պահանջների շրջանակում հստակ սահմանված է դրա սահմանագծին ներկայացվող տեխնիկական պահանջներին համապատասխան սահմանով սահմանազատվածության պահանջը՝ կարծում ենք, որ նպատակահարմար է այդ պահանջների սահմանումը նախատեսել Նախագծի շրջանակներում:
	Ընդունվել է։ ՀՀ կառավարության 2018 թվականի օգոստոսի 30-ի թիվ 974-Ա որոշմամբ հաստատված են ազատ տնտեսական գոտուն ներկայացվող պահանջները։ ԱՏԳ ընդլայնվող տարածքի սահմանագիծը իր տեխնիկական պահանջներով պետք է համապատասխանի վերոնշյալ որոշմամբ հաստատված պահանջներին, ինչը ենթադրում է, որ Հրազդան քաղաքում ստեղծված ԱՏԳ տարածքում պետք է կիրառվի «Ազատ մաքսային գոտի» մաքսային ընթացակարգը։

	5. 
	ՀՀ հանրային ծառայությունները կարգավորող հանձնաժողով
ԳԲ/34.1-Մ2-2/3286-19
2019-11-08
	Հայաստանի Հանրապետության հանրային ծառայությունները կարգավորող հանձնաժողովը «Հայաստանի Հանրապետության կառավարության 2018 թվականի օգոստոսի 30-ի թիվ 974Ա որոշման մեջ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ առարկություններ և առաջարկություններ չունի:
	



